
TUB VA MURAKKAB SONLAR MAVZUSINI O’QITISHNING O’ZIGA
XOS XUSUSIYATLARI

Sayfullayeva Nozima Baxodirovna

Buxoro davlar universiteti

ANNOTATSIYA
Ushbu maqola umumta’lim maktablarida matematika fanining “Tub va
murakkab sonlar” mavzusini o’qitishning o’ziga xos xususiyatlari bo’yicha fikr
mulohazalar yuritilgan. Dars jarayonida foydalanish mumkin bo’lgan interfaol
usullardan “qoidani to’g’ri ayt” o’yini va “mosini top” usulidan namunalar
keltirilgan.
Kalit so’zlar: matematika fani, tub sonlar, murakkab sonlar, dars jarayoni,

interfaol usullar, “qoidani to’g’ri ayt” o’yini, Eratosfen g’alviri.

CHARACTERISTICS OF TEACHING THE SUBJECT PRIME AND
COMPOSITE NUMBERS
Sayfullayeva Nozima Bakhodirovna

Bukhara State University

ANNOTATION
This article discusses the specifics of teaching the subject of "Primary and
composite numbers" in mathematics in secondary schools. Here are some examples
of interactive methods as “say the rule correctly” game and the method “find the
corresponding answer” that can be used in the course.
Keywords: mathematics, prime numbers, composite numbers, lesson process,

interactive methods, “say the rule correctly” game, the sieve of Eratosthenes.

1. Kirish. Zamonaviy ta’limni tashkil etishga qo‘yiladigan muhim

talablardan biri ortigcha ruhiy va jismoniy kuch sarf etmay, gisga vaqt ichida yuksak

WSRJournal.com Volume — 3_lssue-1_ April_2022



JOURNAL OF NEW CENTURY INNOVATIONS

natijalarga erishishdir. Qisqa vaqt orasida muayyan nazariy bilimlarni o’quvchilarga
yetkazib berish, ularda ma’lum faoliyat yuzasidan ko‘nikma va malakalarni hosil
qilish, shuningdek, o’quvchilar faoliyatini nazorat gilish, ular tomonidan egallangan
bilim, ko‘nikma va malakalar darajasini baholash o‘qituvchidan yuksak pedagogik
mahorat hamda ta’lim jarayoniga nisbatan yangicha yondashuvni talab etadi.

Ta’limda pedagogik texnologiyalarning asosiy maqsadi o’qitish tizimida
o’quvchini dars jarayonining markaziga olib chiqish, o’quvchilarni o’quv
materiallarini shunchaki yod olishlaridan, avtomatik tarzda takrorlashlaridan
uzoglashtirib, mustagil va ijodiy faoliyatini rivojlantirish, darsning faol
ishtirokchisiga aylantirishdir. Shundagina o’quvchilar muhim hayotiy yutuq va
muammolar, o’tiladigan mavzularning amaliyotga tatbiqi bo’yicha o’z fikriga ega
bo’ladi, 0’z nuqtai nazarini asoslab bera oladi.

Pedagogik texnologiya o‘z mohiyatiga ko‘ra sub’ektiv xususiyatga ega.
Qanday shakl, metod va vositalar yordamida tashkil etilishidan gat’iy nazar
texnologiyalar: pedagogik faoliyat samaradorligini oshirishi; o‘qituvchi o‘rtasida
o‘zaro hamkorlikni qaror toptirishi; o’quvchilar tomonidan o‘quv predmetlari
bo‘yicha puxta bilimlarning egallanishini ta’minlashi; o’quvchlarda mustaqil, erkin
va jodiy fikrlash ko‘nikmalarini shakllantirishi; o’quvchilarning o‘z imkoniyatlarini
ro‘yobga chigara olishlari uchun zarur shart-sharoitlarni yaratishi; pedagogik
jarayonda demokratik va insonparvarlik g‘oyalarining ustivorligiga erishishni
kafolatlashi zarur.

Hozirda yangi metodlarni yoki innovatsiyalarni ta’lim jarayoniga tatbiq etish
haqida gap borganda interfaol usullarining o’quv jarayoniga qo’llanilishi
tushuniladi. Interfaollik bu o’zaro ikki kishi faolligi, ya’ni o’quv — biluv jarayoni
o’zaro suhbat tariqasida dialog shaklida (kompyuter aloqgasi) yoki o’quvchi —
o’qituvchining o’zaro muloqoti asosida kechadi. Interfaollik — o’zaro faollik,
harakat, ta’sirchanlik, u 0’quvchi va o’qituvchi muloqotlarida sodir bo’ladi. Interfaol
usulning bosh maqgsadi o’quv jarayoni uchun eng qulay vaziyat yaratish orqali
o’quvchining faol, erkin fikr yuritishiga muhit yaratishdir. U o’zining intelektual

salohiyatini, imkoniyatlarini namoyon etadi, va o’quv sifati va samaradorligini

oshiradi. Interfaollik asosida o’tgan darsni tashkil etish shunday kechadiki, bu
jarayonda birorta ham o’quvchi chetda qolmaydi, ya'ni ular ko’rgan, bilgan,
o’ylagan fikrlarini ochiq - oydin bildirish imkoniyatiga ega bo’ladilar.
O’quvchilarning har bir bildirgan fikrlari, u to’g’ri yoki noto’g’ri bo’lishidan gat’iy
nazar, tanqid qilinmaydi. O’quvchilar hamkorlik, hamijodkorlikda ishlashda mavzu
mazmunini bilish va o’zlashtirishda o’zlarining shaxsiy xissalarini qo’shish
imkoniyatiga ega bo’ladilar. O’zaro bilimlar, g’oyalar, fikrlarni almashish jarayoni
sodir bo’ladi. Bunday holatlar 0’zaro samimiylikni ta'minlaydi, yangi bilimlarni
olish, o’zlashtirishga havas ortadi. Dars jarayonida bir - birlarini qo’llab -
quvvatlash, o’zaro samimiy, do’stona munosabatlar vujudga keladi. Bu muhitni
yaratilishi juda katta tarbiyaviy ahamiyatga ega. Dialog asosida kechgan
jarayonlarda o’quvchi tanqidiy fikrlashga, murakkab masalalarni ham tahlil asosda
yechimini topishga, shunga yarasha axborotni izlash, ayrim alternativ fikrlarni
o’zaro muzokaralarda erkin bayon qilishga o’rganadi va shunday ko’nikmalar
shakllanib boradi. Interfaol darslarni tashkil etishda o’quv jarayonida yakka tartibda,
juft bo’lib ishlash, guruhlarda ishlash, izlanishga asoslangan loyihalar, rolli o’yinlar,
hujjat bilan ishlash, axborot manbalari bilan ishlash, ijodiy ishlashlardan foydalanish
mumkin

Ushbu maqgolada umumta’lim maktablarining Matematika kursidan ma’lum
bo’lgan “Tub va murakkab sonlar” mavzusini o’qitish bo’yicha ayrim mulohazalar

keltiriladi va uslubiy ko’rsatmalar beriladi.

2. Asosiy gism. Bizga maktab matematika kursidan yaxshi ma’lumki, “Tub va
murakkab sonlar” mavzusi “Bo’linish belgilari” mavzusidan keyin keladigan mavzu
bo’lib, o’quvchi natural sonlarning 2 ga, 3 ga, 5 ga, 9 ga va 10 ga bo’linish belgilari
haqida batafsil ma’lumotga ega bo’lsagina tub va murakkab sonlar mavzusini
o’zlashtirishda qiyinchilikga uchramaydi. Bunda yangi mavzu bayoniga o’tishdan
oldin o’tilgan darsni o’quvchilar hukmiga “Qoidani to’g’ri ayt” o’yinini havola
qgilish mumkin:

1) Sonning bo’luvchisi deb —

2) Sonning karralisi deb —
3) Bo’linish belgisi deb —

4y ...
5) ...
6) ...
7) ...
8) ...

bu son 2 ga bo’linadji;
bu son 3 ga bo’linadi;
bu son 5 ga bo’linadi;
bu son 9 ga bo’linadi;

bu son 2 ga bo’linadi.

O’quvchilar navbat bilan yuqorida sanab o’tilgan 8 ta qoidaga javob beradilar.

Bu jarayonda o’qituvchi javobning to’g’ri yoki noto’g’ri ekanligiga garab izoh va

to’ldirishlar qilishi mumkin.

O’tilgan mavzuni takrorlashda “Mosini top” usulidan ham foydalanish yaxshi

samara beradi. Bu usulda “Qoidani to’g’ri ayt” o’yinidan farqli o’laroq javoblar

aralash shaklda bo’lsada jadvalda o’z aksini topgan bo’ladi. Bu esa o’quvchilarga

to’g’ri javoblarni eslashda yoki mantiqiy fikrlab topishda biroz imkoniyat yaratadi.

Chunki ko’p hollarda javoblarni taqqoslash orqgali ham bilimlarni mustahkamlar

hamda o’tilgan tushunchalarni mustahkamlash yaxshi samara beradi.

O’quvchilarga tagdim qgilinadigan aralash jadval:

Agar m soni n ga qoldigsiz o
1 _ A toq sonlar deyiladi
bo’linsa
2 2 ga bo’linadigan sonlar B m son n ning karralisi deyiladi
3 2 ga bo’linmaydigan sonlar C bu son 9 ga bo’linadi
Agar sonning oxirgi ragami 0 ) o
4 . D juft sonlar deyiladi
yoki 5 bo’lsa
Agar berilgan sonning
5 o ' E bu son 5 ga bo’linadi
raqamlari yig’indisi 9 ga bo’linsa

O’quvchilar o’z fikr-mulohazalarini erkin bildiradilar, bir-birlarining

javoblarini to’ldiradilar hamda 0’z-0’zini nazorat qiladilar.

O’quvchilarga taqdim qilinadigan aralash jadvalning to’g’ri javoblari:

Agar m soni n ga qoldigsiz

1 B m son n ning karralisi deyiladi
bo’linsa

2 2 ga bo’linadigan sonlar D juft sonlar deyiladi

3 2 ga bo’linmaydigan sonlar A toq sonlar deyiladi

Agar sonning oxirgi ragami 0
4 _ E bu son 5 ga bo’linadi
yoki 5 bo’lsa

Agar berilgan sonning
5 C bu son 9 ga bo’linadi
raqamlari yig’indisi 9 ga bo’linsa

Shu bilan bir gatorda bu o’rinda buyuk ajdodlarimizning mavzuga oid tadqiqot
natijalaridan, tarixiy ma’lumotlardan keltirish orqali o’quvchilarda ajdodlarimizga
nisbatan hurmat-izzatni shakllantirish mumkin. Masalan, buyuk ajdodimiz Abu Ali
ibn Sino (980-1037) dunyoga mashhur “Tib qonunlari”ni yaratgan alloma bo’lish
bilan birga, uning matematikaga oid tadgiqotlari ham bor. Dars davomida Abu Ali
ibn Sinoning “Ash-shifo” asarining “Sonlar fani” bo’limidan olingan quyidagi
natijalarni keltirish mumkin.

Agar sonni 9 ga bo’lganda:

1) 1 yoki 8 qoldiq qolsa, bu sonning kvadratini 9 ga bo’lganda 1 qoldiq qolad;;

2) 2 yoki 7 goldiq qolsa, bu sonning kvadratini 9 ga bo’Iganda 4 qoldiq goladi;

3) 4 yoki 5 goldiq qolsa, bu sonning kvadratini 9 ga bo’lganda 7 qoldiq qolad;;

4) 3 yoki 6 goldiq qolsa, bunday sonning kvadrati 9 ga bo’linadi.

O’quvchilarga bir nechta misollarda Ibn Sino isbotlagan bu tasdiqlarni
tekshirib ko’rish tavsiya etiladi.

O’qituvchi o’quvchilarning yangi mavzuni o’zlashtirishga tayyor ekanligiga
ishonch hosil gilgach, yangi mavzu bayoniga o’tishi mumkin.

Yangi mavzu bayoni:

Har bir n natural son 1 ga va o’ziga bo’linishi mumkin, bunda n:1=n va
n:n=1. Natural son faqat bitta, faqat ikkita, bir nechta bo’luvchilarga ega bo’lishi

mumkin. Natural son faqat bitta bo’luvchiga ega, bu bo’luvchi 1 ning 0’zi va 1:1=1.

2,3,5,7, 11, 13, ... sonlari fagat ta bo’luvchiga ega bo’lib, ular 1 va shu
sonning 0’zi. Masalan, 2:1=2; 2:2=1; 7:1=7; 7:7=1 va hakazo.

10 sonining bo’luvchilari ikkitadan ko’p, ular 1, 2, 5, 10 sonlaridir.

Bo’luvchilari faqat ikkita, 1 va o’zidan iborat bo’lgan sonlar tub sonlar
deyiladi. Birinchi eng kichik tub son 2 ga teng. 2 — juft tub son. Qolgan barcha tub
sonlar toq sonlardir. Tub sonlar cheksiz ko’p. Biror natural sondan kichik tub sonlar
cheklita. Masalan 20 dan kichik tub sonlar 8 ta. Ular 2, 3, 5, 7, 11, 13, 17, 19.

Tub bo’lmagan va 1 dan kata bo’lgan sonlar murakkab sonlar deyiladi.
Murakkab sonlar ham cheksi ko’p. Har bir murakkab sonning 1 va o’zidan boshqa
yana bo’luvchilari bor. Masalan, 30 sonining bo’luvchilari: 1, 2, 3, 5, 6, 10, 15, 30.
Tub sonlar kabi bu yerda ham biror natural natural sondan kichik murakkab sonlar
cheklita. Masalan, 20 dan kichik murakkab sonlar 10 ta. Ular 4, 6, 8, 9, 10, 12, 14,
15, 16, 18 sonlaridir.

Yangi mavzuga oid ma’lumotlar berilgach, ulardan foydalanib darslikda
keltirilgan misollar tahlil gilinadi.

Shu o’rinda mavzuga oid tarixiy ma’lumotlardan keltirish, xususan
“Eratosfen g’alviri” haqida tushuncha berish o’quvchilarda matematika faniga
bo’lgan qiziqishlarini yanada orttiradi.

Sonlarning bo’linish belgilari, tub sonlar juda qadim zamonlardanoq
matematiklar diggatini o’ziga tortgan. Aynigsa, tub sonlar, ularning nechtaligi,
natural sonlar qatoriga qanday joylashganligi bilan ko’pchilik olimlar gizigishgan
va chuqur tadgigotlar olib borishgan.

Yunon olimi Yevklid (eramizdan avvalgi 11l asr) tub sonlarning cheksiz
ko’pligini isbotlagan.

Tub sonlar jadvalini tuzish usullaridan eng gadimgisi va eng soddasi yunon
matematigi Eratosfen taklif gilganidir. Bu usul quyidagidan iborat: 2 dan boshlab
biror natural songacha, masalan 100 gacha bo’Igan barcha natural sonlar yoziladi va

undagi murakkab sonlar o’chiriladi. O’chirilmay qolganlari — tub son bo’ladi.

Go’yoki Eratosfen 100 ta natural sonni g’alvirga solib elagan: tushib
ketganlari murakkab, qolganlari esa tub sonlar bo’lgan. Shuning uchun ham u taklif

qilgan usulni “Eratosfen g’alviri”deyishadi.

2 dan 997 gacha bo’lgan tub sonlar bilan quyidagi jadval orqali tanishish

mumkin:

2 3 5 7 11 13 17 19
23 29 31 37 41 43 47 53
59 61 67 71 73 79 83 89
97 101 103 107 109 113 127 131
137 139 149 151 157 163 167 173
179 181 191 193 197 199 211 223
227 229 233 239 241 251 257 263
169 171 277 281 283 293 307 311
313 317 331 337 347 349 353 359
367 373 379 383 389 397 401 409
419 421 431 433 439 443 449 457
461 463 467 479 487 491 499 503
509 521 523 541 547 557 563 569
571 577 587 593 599 601 607 613
617 619 631 641 643 647 653 659
661 673 677 683 691 701 709 719
727 733 739 743 751 757 761 769
773 787 797 809 811 821 823 827
829 839 853 857 859 863 877 881
883 887 907 911 919 929 937 941
947 953 967 971 977 983 991 997

Darsni yakunlashdan oldin, o’quvchilarning mavzuni o’zlashtirganlik
darajasini aniglash magsadida quyidagi savollarni berish mumkin.
1) Qanday sonlar tub sonlar deyiladi?
2) Qanday sonlar murakkab sonlar deyiladi?

3) Qaysi natural son tub ham emas, murakkab ham emas?

4) Juft va toq sonlar yig’indisi tub son bo’lishi mumkinmi?
5) Ikkita toq sonning yig’indisi tub son bo’ladimi?
6) Ketma-ket kelgan uchta natural sonlar yig’indisi murakkab sonmi? Bu

yig’indi qanday tub songa albatta bo’linadi?

Mavzuga oid quyidagi testlardan dars yakunida o’quvchilar bilimini gisqa

muddatda baholashda foydalanish mumkin.

MAVZUGA OID TESTLAR:

1. 30 dan kichik tub sonlar nechta?

A) 11 B) 9 C) 10 D) 12
2. 50 dan kichik tub sonlar nechta?

A) 10 B) 15 C) 17 D) 9
3. 30 va 50 sonlari orasida nechta tub son bor?

A) 4 B) 3 C)5 D) 7

4. 1; 2; 3; 15; 17; 23; 24; 169; 289; 361 sonlar ketma-ketligida nechta tub son
bor?

A) 3 B) 4 C)5 D) 7

5. 2; 3; 15; 17; 21, 23; 29; 39; 51; 57 sonlar ketma-ketligida nechta murakkab

son bor?
A) 3 B) 4 C)5 D) 7
6. Quyidagi sonlar guruhidan qgaysilar fagat tub sonlardan tashkil topgan?
1)0; 3;5;7; 11; 2)1;3;5;7;13 3)3;5;7,9;11
4)2;3;5;7;, 17 5) 3;5;17; 19; 381
A)1;2 B)2;4 C)5 D) 4

Magolada keltirilgan ma’lumotlarni shakllantirishda [1] adabiyotdan
foydalanildi. Bugungi kunda bir qator rivojlangan mamlakatlarda ta’lim-tarbiya
jarayonining samaradorligini kafolatlovchi zamonaviy pedagogik texnologiyalarni

qo’llash borasida katta tajriba asoslarini tashkil etuvchi metodlar interfaol metodlar

nomi bilan yuritilmogda. Interfaol ta’lim metodlari hozirda eng ko’p tarqalgan va
barcha turdagi ta’lim muassasalarida keng qo’llanayotgan metodlardan hisoblanadi.
Shu bilan birga, interfaol ta’lim metodlarining turlari ko’p bo’lib, ta’lim-tarbiya
jarayonining deyarlik hamma vazifalarini amalga oshirish magsadlari uchun moslari
hozirda mavjud. Amaliyotda ulardan muayyan magsadlar uchun moslarini ajratib
tegishlicha qo’llash mumkin. Bu holat hozirda interfaol ta’lim metodlarini ma’lum
magsadlarni amalga oshirish uchun to’g’ri tanlash muammosini keltirib chigargan.
[2-30] magqolalarda ta’lim muassasalarida Matematikaga oid fanlarni o’qitishda
go’llash mumkin bo’lgan interfaol ta’lim metodlarining moslarini tanlash va ularni
o’quv jarayoniga joriy qilish masalalari tahlil gilingan. Ularning yutuglari bilan bir
qatorda kamchiliklari ham sanab o’tilgan.

Xulosa qilib aytganda, maktab o’quvchilariga Matematika kursining “Tub
va murakkab sonlar” mavzusini o’qitish jarayonida maqolada keltirilgan
ma’lumotlardan foydalanish orqali darsning o’tilgan mavzuni takrorlash, yangi
mavzuni bayon qilish, mavzu bo’yicha olingan bilimlarni mustahkamlash gismlarini
samarali tashkil etish mumkin. Eratosfen g’alviri va 2 dan 997 gacha bo’lgan tub
sonlar jadvalini ularning e¢’tiboriga havola qilish orgali ularning matematikaga
bo’lgan qiziqishlarini orttirish mumkin. Umuman darsni yanada samarali, natijador
va qizigarli qilib tashkil gilishda ta’limning turli interfaol usullaridan foydalanish

mumkin.

